
Kamoedian ia berbangkit, dan pergi ka blakang, meliati orang bongkar moeatan.

Betoel pada poekoel sambilan satengah Kek-hoaij dateng, dan laloe ia ini menanja pada Peng-tin jang sedeng doedoek menongkrong di loear:

„Apa Kek-soen dan Hoaij-wan soeda dateng ?“

„Entjek Hoaij-wan ada di blakang; tjek Kek-soen belon.“

Kek-hoaij lantas berdjalan masoek, katemoeken pada Hoaij-wan, jang tatkalah dapet liat ia poenja perseroh, lantas menanja dengen bersenjoem:

„Poekoel brapa baroe habisan samalem ?“

„Ah, engga laat," djawab Kek-hoaij. „Poekoel sapoeloe soeda brenti.“

„Habis siapa jang menang paling banjak?“

„Goea jang djato kalah paling banjak.“

„Brapa banjak?“

„Tjap-goa-tjing."“

„Hai,“ kata Hoaij-wan jang lantas djoega djadi berobah aer moekanja. „Sampe djadi soe-ijah begitoe besar?“

„Ija, maen-maen lantas djadi kapanasan.“

Hoaij-wan balik ka pertengahan, dan laloe ambil tempat kombali didepan medja toelis, samantara Kek-hoaij memboentoeti ia dari blakang.

„Bagimana boleh djadi kalah sampe begitoe banjak?“

„Orang bilang goea soeda djadi panasan,“ kata

